
BUXORO MADRASALARIDA TA’LIM-TARBIYA TIZIMIGA OID AYRIM 

MULOHAZALAR 

 

Ergasheva Dildora Vahobiddin qizi 

BuxDPI  I bosqich talabasi 

 

Annotatsiya: Ushbu maqolada Sharq ilm maskani va gavhari bo’lgan Buxoro madrasalaridagi 

ta’lim-tarbiya tizimi haqida fikr yuritiladi. 

Kalit so’zlar: Аmir Shohmurod, mutafakkirlar, donishmandlar, madrasalar, «ilmi faroiz», «taqsim 

ilmi», geometriya, tarix, geografiya, handasa va hokazo. 

 

Tarixiy adabiyotlarda yozilishicha, XVII XVIII asrlarda Buxoroda maktab-maorif 

sohasida ayrim oʼzgarishlar amalga oshirilgan. Аmir Shohmurod (1785-1800) hukmronligi 

davrida madaniyat, adabiyot, yoshlarga taʼlim-tarbiya berish ishlari birmuncha rivojlangan, 

biroq uning oʼgʼli amir haydar (1800-1826) hukmronligi davrida ilm-fan, madaniyat, 

jumladan, maktabxonalarda taʼlim-tarbiya ishlari ancha eʼtibordan chetda qolgan. 

Madrasalarda tarix taʼlimi sohasida eski bilimlar berilgan, tarix darslari nomaʼlum 

muallifning «tarixi iskandariy» hamda аlouddin otamalik juvayniyning (1236-1283) «tarixi 

jahongushoy» asari boʼyicha oʼqitilgan. Oʼsha davr manbalarini oʼrganish natijasida ilohiyot 

va huquq fanlari boʼyicha viii-ix asrlardagi bilimlarga asoslangan holda taʼlim berilganligi 

aniqlandi. Talabalar xohishlariga qarab qoʼshimcha ravishda ayrim fors shoirlarining 

ijodlari oʼrganganlar hamda sharq tabobatidan bilim olganlar, arifmetika, algebra va 

geometriyadan boshlangʼich bilimlar esa oʼquv rejasidan tashqari qoʼshimcha tarzda 

berilgan. Madrasa talabalari uch bosqichda oʼqishgan. Bosqichlarning biridan ikkinchisiga 

oʼtish uchun sinov-imtihon olinmagan, balki maʼlum darsliklar oʼzlashtirib boʼlinganidan 

soʼng boshqalariga oʼtilavergan. 

Madrasalarda toʼliq kursni oʼqib tamomlash uchun talabalardan falsafa va huquq 

fanlariga oid taxminan 137 darslik-qoʼllanmani oʼzlashtirish talab qilingan. Zero, 

maktabxona va madrasalarda darslar arab va fors tillarida olib borilgan. 

Qoʼqon xonligi tasarrufidagi madrasalarda «ilmi faroiz», «taqsim ilmi» kabi geometriya 

va arifmetikaga oid darsliklardan foydalanilgan. 

Xix asr oxiri xx asrning boshlarida maʼrifatparvarlar bola taʼlim-tarbiyasiga katta 

eʼtibor qaratganlar. Turkistonda yangi usul maktablari ochilgunga qadar ikki xil: 

1) musulmon maktabxona va madrasalari; 

2) rus-tuzem maktablari (bu tipdagi maktablarga gimnaziya va litseylar ham kiradi) 

faoliyat koʼrsatgan. 

Eski tipdagi (musulmon) maktab va madrasalarning oʼqitish usuli, darsliklari yangi 

usul maktablarining oʼqitish usuli va darsliklaridan tubdan farq qilib, yangi usul 

maktablarida diniy hamda dunyoviy ilmlar uygʼunlikda oʼqitilgan. 

Turkistonda xx asrning boshlarigacha maktab va madrasalarda oʼqitish «hijjai 

qadimiy» («tahajji usulida»), yaʼni kitoblardagi matnlarni yod olish usulida amalga 

oshirilgan. Bu usul juda qadimiy va murakkab usul hisoblansada, turkiston maktabchiligida 

(bu oʼrinda maktabxona, masjid va madrasalar nazarda tutilmoqda. Sh.n. ) asosiy oʼqitish 

usuli boʼlib keldi. Maktabxonalarda qatʼiy dars jadvali va muayyan oʼquv rejasi boʼlmagan. 

Ularda islom asoslaridan tashqari, arifmetika, geometriya, geografiya, astranomiya, tarix, 

tibbiyot kabi fanlarga oid bilimlar berilgan. Biroq ushbu yoʼnalishdagi dunyoviy fanlardan 

eskirgan maʼlumotlar taqdim etilgan. Geografiyaga oid oʼquv materiallari «maʼlumotul 

ofoq», tibbiyotga oid maʼlumotlar esa «shifoul qulub» kabi kitoblardan oʼrgatilgan. Аyrim 

mutafakkirlar va olimlarning pandnoma, nasihatnoma asarlari ham oʼqitilgan. 

Oʼgʼil bolalarnikidan farqli ravishda qizlar maktabxonalarida mumtoz shoirlar ijodini 

oʼrganishga koʼproq eʼtibor qaratilgan. Shuningdek, ularda qizlar tarbiyasining oʼziga xos 

jihatlari, chunonchi, uy-roʼzgʼor tutish, pazandalik, pokizalik, sharqona odob-axloq 

kabilarga oʼrgatuvchi аliy nazimoning «taʼlimi banot», olimat ul-banotning «muosharat 

odobi», faxriddin ibn rizouddinning “oila”, «tarbiyali xotun» kabi darsliklaridan 

foydalanilgan . 

1917 yildan boshlab, maktabxona va madrasalarda rus tili ham oʼqitila boshlandi. Shu 

yili oʼzbekiston hududida rus tilida oʼqitiladigan maktablar soni 160 taga yetdi. Musulmon 

maktablarida oʼquvchilarning yoshi, ruhiy xususiyatlari hisobga olinmagan. Bir vaqtning 

oʼzida turli yoshdagi bolalar bir xonada oʼqitilgan. Maʼrifatparvar pedagog s.аyniy eski 

maktab haqida eslab, maktabxonaning juda tor, qorongʼi boʼlganligi, yorugʼlik faqat eshik 

tirqishlaridangina tushganligi, pol oʼrniga boʼyra tashlanganligi, qishda juda sovuq 

boʼlganligini yozadi. 

Musulmon maktabxonalarida dars beruvchilar mulla, domla deb yuritilgan, ularning 

aksariyati oʼqishni bilsalarda, yoza olmas edilar. Demak oʼz oʼquvchilariga ham yozishdan 

saboq bera olmasdilar. V.v.bartolьdning fikricha, turkistonda quyi maktablar, savod 

maktablarini eron atamasi bilan «dabiriston» deb atalib kelingan. Bu atama аlisher 

navoiyning «mahbub ul-qulub» asarida ham uchraydi, adib asarning 18-faslini «dabiriston 

ahli zikrida» deb ataydi. Bunda, u oʼqituvchilar faoliyatining salbiy jihatlarini koʼrsatadi. 

Navoiy asarlarida «dabiriston» atamasiga nisbatan «maktab» soʼzi koʼproq qoʼllanilgan. 

Musulmon maktablarida oʼzbek tilining grammatik qurilishiga oid maʼlumotlar 

berilmagan. Domla va otinoyilar bolalar yoshi, ruhiy xususiyatlari va taʼlim-tarbiya 

talablarini nazarda tutuvchi maxsus darsliklar tuzishga eʼtibor qilishmagan. Maktabxona 

va madrasalarda «haftiyak», «chor kitob», «soʼfi olloyor», «tajvid», «farzi ayn», «qurʼon» sura 

va oyatlari, «devoni fuzuliy», «devoni bedil», «devoni аmir navoiy» kabi kitob va sheʼriy 

toʼplamlar oʼqitilgan. Bu haqda jadid maʼrifatparvarlari а.аvloniy, m.behbudiy, h.muin, 

munavvarqori аbdurashidxonovlar ushbu oʼqitilajak asarlarni bolalar yoshiga mos emasligi, 

ularning ruhiy dunyosiga zid ekanligini taʼkidlaydilar, shuning uchun maktabxonalardagi 

darslik va oʼquv qoʼllanmalar hamda taʼlim-tarbiya tizimini zudlik bilan isloh qilish lozim 

deb hisoblaydilar. 1905 yilda maʼrifatparvarlarning harakatlari oʼz natijasini berdi. Shu 

yildan keyingina maktabxonalarning taʼlim tizimi bir qadar isloh qilindi. 

Oʼrta osiyo rossiya tomonidan bosib olingach, siyosiy-ijtimoiy sohalarda boʼlgani kabi, 

taʼlim tizimida ham ayrim oʼzgarishlar amalga oshirildi. Oʼlkaning yer usti va yer osti 

boyliklari ruslar tomonidan oʼzlashtirildi, turkiston xalqining maʼnaviy-madaniy merosini 

oʼrganuvchi sharqshunos olimlar oʼlkaning tarixi va maʼnaviy-madaniy taraqqiyotini yorita 

boshladilar. Oʼlka yerli xalqini ruschadan «savodli qilish”, yangi iqtisodiy savdo-sotiq 

tuzilmasiga mos “mirzo”larni yetishtirish, mustamlakachilarning bolalariga bilim berish 

maqsadida 1865-1870 yillardan boshlab rus-tuzem maktablari, gimnaziyalar ochilib, ularga 

mos darslik va qoʼllanmalar yaratildi. 

Oʼzbekiston davlat аrxivi materiallari tahlilining koʼrsatishicha, 1902-1935 yillar 

davomida yaratilgan darsliklar, hukumatning taʼlim tizimi islohotiga oid bir qator 

farmoyish va qarorlari matbuotda muntazam eʼlon qilib borilgan. 

«vkp(b) markaziy komitetining 1930 yil 25 iyulь farmoyishiga binoan, oʼzbekiston 

kompartiyasi markaziy komiteti va oʼzbekiston ssr xalq komissarlari soveti respublikada 

1930-1931 oʼquv yilidan boshlab umumiy majburiy boshlangʼich taʼlimni joriy qilish haqida 

qaror qabul qildi. Bu tadbir respublikadagi maktab-maorif ishining keyingi taraqqiyot 

yoʼlini belgilab berdi. Oʼzbekiston kompartiyasi v sʼezdida oʼzssr markaziy ijroiya komiteti 

va xalq komissarlari soveti tomonidan 1930 yil 15 sentyabrda qabul qilingan «respublikada 

bolalar va oʼsmirlar umumiy majburiy boshlangʼich taʼlimini joriy etish toʼgʼrisida»gi 

qarorini tasdiqlandi. Oʼzssr xalq komissarlari soveti huzurida umumiy majburiy 

boshlangʼich taʼlim ishiga rahbarlik qiluvchi maxsus respublika komiteti tuzildi. 

Bundan tashqari, 1933 yil fevralda vkp(b) markaziy komiteti «boshlangʼich va oʼrta 

maktablarning darsliklari haqida» qaror qabul qildi» . 

Yuqorida qayd etilgan hujjatlar, oʼtmishda maktab va madrasalarda amalda boʼlgan 

taʼlim mazmuni va oʼquv vositalarini oʼrganish natijalarining koʼrsatishicha: 

1) asosan mutafakkirlar, donishmandlar tomonidan yaratilgan ilmiy hamda badiiy 

asarlardan maktab va madrasalarda darslik sifatida foydalanilgan; 

2) mazkur manbalarda turli sohalardagi bilimlar asosan integratsiyalashtirilgan holda 

bayon etilgan; 

3) maktab va madrasalarda barqaror oʼquv rejalari asosida qatʼiylashtirilgan taʼlim 

mazmuni mavjud boʼlmagan; 

4) maktab va madrasalardagi taʼlim mazmuni va oʼquv vositalari asosan oʼquvchilar, 

toliblar, mudarrislarning hohishlari va ixtiyoriy tanlovlar asosida belgilangan; 

5) maktab va madrasalarda muayyan taʼlim tizimi va darsliklarning mavjud 

boʼlmaganligi, mutolaa usulining ustuvorligi oʼquvchi hamda talabalar yozma 

savodxonligining sekin rivojlanishi, ular oʼrganadigan bilimlarning davrlar oʼtishi bilan 

eskirishiga olib kelgan. Ularning barchasi taʼlim tizimida muayyan taʼlim mazmuni va 

barqaror darsliklarga boʼlgan ehtiyojni kuchaytirgan; 



INDIA INTERNATIONAL SCIENTIFIC ONLINE CONFERENCE 
THE THEORY OF RECENT SCIENTIFIC RESEARCH IN THE FIELD OF PEDAGOGY 

26 
 

6) oʼrta osiyoning rossiya tarkibiga majburan kiritilish oʼlka taʼlim tizimida ayrim 

oʼzgarishlarning amalga oshirilishiga zamin yaratgan. Xususan, oʼlkada taʼlim 

muassasalarining yangi shakli rus-tuzem maktablari va gimnaziyalar vujudga kelgan. 

Garchi ularda avvalo chor rossiyasining mustamlakachilik manfaatlari nazarda tutilgan 

boʼlsa-da, taraqqiyparvar rus ziyolilari tomonidan yaratilgan darslik va qoʼllanmalar taʼlim 

tizimiga yangilik olib kirgan; 

7) jadid maktablarida amal qilgan, millat ziyolilari tomonidan yaratilgan darslik, oʼquv 

qoʼllanmalari esa yoshlarda millatparvarlik, madaniy-maʼrifiy merosni ardoqlash, milliy urf-

odat va anʼanaga rioya etish, oʼzbek tilini asrab-avaylash va rivojlantirish kabi fazilatlarni 

tarkib toptirishga xizmat qilgan. 

